ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ 

ԼՈՌՈՒ ՄԱՐԶ

ԴԵԲԵՏ ՀԱՄԱՅՆՔԻ 2013-2016Թ.Թ.  ՍՈՑԻԱԼ _ ՏՆՏԵՍԱԿԱՆ 
ԶԱՐԳԱՑՄԱՆ ՔԱՌԱՄՅԱ ԾՐԱԳԻՐ

2013-2016ԹԹ.

Կազմեց համայնքի ղեկավար 

Կամո Պետրոսյանը

Քննարկվել և հաստատվել է Դեբետ համայնքի ավագանու

 2013թ. փետրվարի 21-ի 

թիվ 4-Ն որոշմամբ

ԲՈՎԱՆԴԱԿՈՒԹՅՈՒՆ
1. Համայնքի իրավիճակի գնահատում
2. Համայնքի ռազմավարությունը և հիմնական նպատակները 
3. Առանձին բնագավառներում առաջնահերթ խնդիրների, ծրագրերի, նպատակների առաջադրում և կոնկրետ խնդիրների ձևակերպում
4. Համայնքի բյուջեի ֆինանսական միջոցների գնահատում և կանխատեսում
5. Համայնքի զարգացման քառամյա ծրագրի հիմնական ցուցանիշները՝
   Հավելված-1. Համայնքի ղեկավարի աշխատակազմի կառուցվածքը

   Հավելված-2. Համայնքային ենթակայության կազմակերպությունների կառուցվածքը 

ԴԵԲԵՏ ՀԱՄԱՅՆՔԻ ՂԵԿԱՎԱՐԻ ՈՒՂԵՐՁԸ
        Տեղական ինքնակառավարման մարմիններում արդյունավետ կառավարում իրականացնելու գլխավոր պայմաններից մեկը գործունեության համաչափ ծրագրավորումն է գալիք ժամանակաշրջանի տարբեր հատվածներով: Սահմանափակ ֆինանսական միջոցների արդյունավետ  ծախսումը, նոր միջոցների ներգրավումը սեփական եկամուտների հավաքագրմամբ, կնպաստեն համայնքի առաջնահերթ խնդիրների լուծմանը, բնակչության սոցյալ-տնտեսական վիճակի բարելավմանը:

       Ռազմավարական քաղաքականության տեսանկյունից  Դեբետ համայնքի քառամյա ծրագրի հեռանկարային ուղղությունները  հետևյալն են.
1. Ներհամայնքային ճանապարհների ամենամյա վերանորոգում:

2. Փողոցային լուսավորության ցանցի ընդլայնում:

3. Խմելու ջրի ջրատարի և ներհամայնքային ցանցի վերանորոգում:

 4.   Գյուղատնտեսության զարգացման ծրագրերի իրականացում:

    5.   Հնարավորության սահմաններում սեյսմիկ ռիսկի նվազեցման միջոցառումների ծրագրի իրականացում, , համայնքի սեյսմիկ քարտեզի ստեղծում:
6. Գյուղապետարանի վարչական շենքի տանիքի հիմնանորոգում և աշխատակազմի աշխատասենյակների վերանորոգում:

7. Հանքաձոր գետի ափերով հակահեղեղային ցանցապատնեշների կառուցում:

8. Մանկապարտեզի շենքի կառուցում 

9. Մարզադահլիճի կառուցում:

ՔԱՌԱՄՅԱ ԾՐԱԳԻՐԸ ԾԱՌԱՅԵԼՈՒ Է ՀԵՏԸՅԱԼ ՆՊԱՏԱԿՆԵՐԻՆ

1. Ներհամայնքային ճանապարհների բարեկարգմանն ու բարելավմանը:

2. Փողոցային լուսավորության ցանցի ընդլայմանը:

3. Խմելուջրի ջրատարի և ներհամայնքային ցանցի կանոնավոր աշխատանքին:

4. Գյուղատնտեսության զարգացմանը և գյուղատնտեսական ապրանքների արտադրանքի ավելացմանը:

5. Հնարավորության սահմաններում սեյսմիկ ռիսկի նվազեցման միջոցառումների իրականացմանը և համայքի սեյսմիկ  քարտեզի ստեղծմանը: 

6. Գյուղապետարանի վարչական շենքի հիմնանորոգման և աշխատակազմի աշխատասենյակների վերանորոգմանը:

7. Հանքաձոր գետի մերձափնյա տարածքները հեղեղումներից պաշտպանելու համար հակահեղեղային ցանցապատնեշների կառուցմանը:
8. Մանկապարտեզի շենքի կառուցոմանը:

9. Մառզադահլիճի կառուցմանը:

ՆԵՐԱԾՈՒԹՅՈՒՆ
· Գյուղապետի ուղերձը 
· Համայնքի մասին ընդհանուր տեղեկատվություն

· Պատմական ակնարկ

· Ժողովրդագրություն 

· Տեղական ինքնակառավարման մարմիններ

· Կրթություն, մշակույթ, սպորտ

· Հողօկտագործում, գյուղատնտեսություն, շրջակա միջավայրի պաշտպանություն

· Տնտեսության զարգացում

· Առաջնահերթ ծրագրի կոնկրետ խնդիրների ձևակերպումը ըստ առանձին բնագավառների

· Համայնքային սեփականություն հանդիսացող հիմնական միջոցների, գույքի առկայությունը

· Հավելված գյուղապետարանի աշխատակազմի կառուցվածքի մասին

· Հավելված գյուղապետարանի ենթակա ևհամայնքային կառույցների մասին:
ՀԱՄԱՅՆՔԻ ԻՐԱՎԻՃԱԿԻ ԳՆԱՀԱՏՈՒՄ

ԱՇԽԱՐՀԱԳՐԱԿԱՆ ԴԻՐՔԸ, ԿԼԻՄԱՆ, ՊԱՏՄԱԿԱՆ ԱԿՆԱՐԿ

         Դեբետ գյուղը գտնվում է Լոռու մարզի արևելյան տարածքում, Վանաձոր-Ալավերդի ավտոմայրուղուց դեպի արևելք 3կմ հեռավորության վրա: Սահմանակից է Դսեղ, Եղեգնուտ և Չկալով համայնքներին:Հեռավորությունը ՀՀ պետական սահմանից կազմում է 80 կմ, մայրաքաղաք Երևանից  150կմ, մարզկենտրոն Վանաձորից  30կմ: Համայնքի տարածքով հոսում է  Հանքաձոր գետը, Ղարասու և Ձկնաջուր գետակները: Կլիման բարեխառն է, ձմռան՝ մեղմ, ամռանը՝ զով: Առանձին տարիների նկատվում է կիզիչ շոգեր՝ երաշտ իր վնասակար ազդեցություններով: Լինում են կարկտահարություններ: Ձմռանը ճանապարհները չեն փակվում, սակայն առատ տեղումների ժամանակ առաջանում են անանցանելիություններ որոշակի հատվածներում:

    Գյուղը շրջապատված է լեռներով և անտառներով: Գյուղի վարչական տարածքը կազմում է 10.32 քառ.կմ , որից վարելահողեր_57.15_ հա, խոտհարք _150.6_ հա, տնամերձ հողեր _150.6_ հա, արոտավայրը   165   հա և այլն:

     Դեբետ գյուղը հիմնադրվել է 1857 թվականին:  Խորհրդային տարիներին կազմավորվել է կոլտնտեսություն, այնուհետև 1964 թվականից սովխոզ, որը լուծարվել է 1991 թվականին:

ԺՈՂՈՎՐԴԱՎԱՐՈՒԹՅՈՒՆ
	Համայնքի բնակչության թիվը
	893

	Տղամարդ
	427

	Կին
	466

	Նախադպրոցական տարիքի /0-6 տարեկան/
	49

	Դպրոցական տարիքի/7-17 տարեկան/
	128

	Միջին տարիքի/18-62 տարեկան/
	577

	63 տարեկան և բարձր
	139

	Ընտանիքների թիվը
	284

	Գրանցված ընտրողների թիվը
	631


Բնակչության սոցիալական կազմը
	1.
	Կենսաթոշակառուներ,որոնցից
	162

	· 
	հաշմանդամներ / 1-ին,2-րդ,3-րդ խմբի /
	13

	· 
	միակողմանի ծնողազուրկ երեխաներ
	8

	· 
	մանկուց հաշմանդամ երեխաներ
	2

	· 
	միայնակ կենսաթոշակառուներ
	34

	2.
	Պատերազմի մասնակիցներ,վետերաններ, որոնցից
	19

	· 
	ՀՀ սահմանների պաշտպանության ժամանակ վիրավորված ազատամարտիկներ
	1

	3.
	նպաստառուներ
	37


     Աշխատունակ բնակչության թիվը կազմում է 412մարդ, որոնցից վարձատրվող աշխատանքով զբաղված է 55 մարդ: հիմնական մասը զբաղվում է հողագործությամբ և անասնապահությամբ:

ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐ

        2012թ. Սեպտեմբերի 09-ին ընտրվել է համայնքի նոր ավագանի, իսկ համայնքի ղեկավարի ընտրությունները տեղի է ունեցել 2010թ. փետրվարին: Սոցիալ-տնտեսական պայմանների բարելավման, համայնքի հիմնախնդիրների լուծման համար Դեբետ համայնքի ղեկավարը, համայնքի նորընտիր ավագանին իր 5 անդամներով նպատակասլաց պետք է ծախսեն համայնքի բյուջեի ֆինանսական միջոցները: Անհրաժեշտության և հնարավորության դեպքում միջոցներ հայթայթելու պետբյուջեից, միջազգային և տեղական դոնոր կազմակերպություններից:

Գյուղապետարանի աշխատակազմն ունի հետևյալ կառուցվածքը.

Աշխատակազմի քարտուղար  -  1 միավոր

Առաջատար մասնագետ            -  2 միավոր

1-ին կարգի մասնագետ              -  1 միավոր
2-րդ կարգի մասնագետ              -  2 միավոր

Տեխնիկական աշխատող            -  1 միավոր


Աշխատողների ընդհանուր թիվը՝ 7 մարդ:
ԿՐԹՈՒԹՅՈՒՆ, ՄՇԱԿՈՒՅԹ, ՍՊՈՐՏ

    Կրթության համակարգը ներառում է 1 միջնակարգ դպրոց:

     Մամկապարտեզը տեղակայված է  ուսուցչի տուն շենքում, որը չի համապատասխանում պահանջվող նորմերին …

     Դպրոցը կառուցվել է 1971 թվականին, հիմնավոր նորոգվել է 2012 թվականին : Աշակերտների թիվը կազմում է _121_ , իսկ աշխատողներինը՝_33_ , որից ուսուցիչ  _ 24_  :
    Դպրոցը ապահովված է հիմնական գույքով, համակարգչային տեխնիկայով, գազաֆիկացված է, սակայն չունի մշտական  խմելու ջուր, որի համար պահանջվում է ջրագծի  նորոգում: Դպրոցը չունի  մարզադահլիճ: Դպրոցին անվարձահատույց հատկացված է մոտ 1 հա տարածք:
      Համայնքն ունի նորակառույց ֆուտբոլի մարզադաշտ:  

       Գյուղապետարանի վարչական շենքում գործում է  գրադարանը, որն ունի _4500_  կտոր գրականություն:
        Գյուղապետարանի շենքում գործում է նաև ՀԱԽ-ի սենյակը և երիտասարդական կենտրոնը, որը  հագեցված է ժամանակակից  համակարգչային տեխնիկայով, ունի 3 համակարգիչ, ինտերնետ կապ, տպիչ, պատճենահանման և scan սարքեր:

ԲՆԱԿՖՈՆԴ ԵՎ ՃԱՆԱՊԱՐՀՆԵՐ
      Համայնքի բնակֆոնդը կազմում է _34913.3_ քառ. մ մակերես, որից առանձնատներ_34661.3_ քառ. մ բազնաբնակարան շենք _252_ քառ. մ:

      Համայնքային ենթակայության ճանապարհները մոտ 18 կմ են, որից բնահողային և խճից 18 կմ:

ՀՈՂՕԳՏԱԳՈՐԾՈՒՄ, ԳՅՈՒՂԱՏՆՏԵՍՈՒԹՅՈՒՆ

    Համայնքի հողային տարածքը 997.79հա  է, որից 

· Գյուղ նշանակության – 579.12հա, բնակավայրի – 119.31 հա

· Արդյունաբերական, արտադրական – 5.28 հա
· Էներգետիկայի, տրանսպորտի, կապի – 1.86 հա
· Հատուկ պահպանվող տարածքներ – 1.82 հա
· Անտառային – 281.45 հա
· Ջրային – 8.95 հա
Բնակչությունը հիմնականում զբաղվում է գյուղատնտեսական աշխատանքներով, հիմնական զբաղմունքը անասնապահությունն է: Համայնքի վարելահողերը հիմնականում վեր են ածվել խոտհարքների, որովհետև չկա գյուղտեխնիկա և վառելանյութերը դժվար մատչելի են թանկ լինելու պատճառով:

    Անասնապահության հիմնական ճյուղը խոշոր եղջերավոր անասնաբուծությունն է: Խոշոր եղջերավոր անասունները կազմում է 893 գլուխ, որից կովեր – 331 գլուխ, երինջներ – 79 գլուխ, ցուլիկներ – 80 գլուխ, մոզիներ – 403: Խոզերի գլխաքանակը կազմւմ է 273, ոչխարներինը – 203: Համայնքում զբաղվում են նաև մեղվապահությամբ: Կա 467 մեղվաընտանիք:
ԱՌՈՂՋԱՊԱՀՈՒԹՅՈՒՆ, ՍՈՑԻԱԼԱԿԱՆ ՎԻՃԱԿ

     Համայնքում գործում է բուժ. կետ, որը ապահովում է բնակչության մինիմալ պահանջները: Ստացիոնար բուժման կառույց չկա:

    Աննկարագրելի ցածր է բնակչության սոցիալական վիճակը:

    Միակ զբաղմունք գյուղատնտեսությունը /անասնապահությունը/ անեկամտաբեր է: Աղքատության տոկոսը կազմում է ընդհանուր բնակչության 40 տոկոսից ավելին: Վարձատրվող աշխատանքով ապահովված են մոտ 55 մարդ: Սոցիալական նպաստների համակարգում ընդգրկված են _43_ ընտանիքներ:
ՀԱՄԱՅՆՔԻ ՍԵՓԱԿԱՆՈՒԹՅՈՒՆ ԱՀՆԴԻՍԱՑՈՂ ԳՈՒՅՔԻ ՖԻԶԻԿԱԿԱՆ ՎԻՃԱԿԸ

·     Համայնքի սեփականության գույքի ցանկը սահմանված է ՀՀ կառավարության 14.03.1997թ. թիվ 51 որոշմամբ, ինչպես նաև դրանից հետո ձեռք բերված գույքով՝ հետևյալ արտահայտությամբ:

· Գյուղապետարանի շենք – 1 միավոր՝ բարվոք

· Հանդիսությունների սրահ, վարչական շենքում – 1 միավոր,նորակառույց

· Ջրատար – 1 միավոր – վերանորոգման ենթակա
· Հայփոստին կից սենյակ – բարվոք

· Սիլոսի խրամատ – չօգտագործվող

· Սայլակշեռք – անսարք

ՀԱՄԱՅՆՔԻ ՀԻՄՆԱԿԱՆ ՈՒԺԵՂ ԿՈՂԵՐԸ ԵՎ ՀՆԱՐԱՎՈՐՈՒԹՅՈՒՆՆԵՐԸ

Գյուղը մարզկենտրոն Վանաձորի հետ կապված է ավտոբուսային երթևեկությամբ: Օրվա մեջ 2 անգամ ավտոբուսը մեկնում է ք. Վանաձոր և 2 անգամ հետ վերադառնում համայնք:

· Համայնքը մեծամասամբ գազաֆիկացված է

· Համայնքում գործում է բջջային և թվային հեռախոսակապ

· Գործում են 3 առևտրի կետեր, որոնք մինիմում բավարարում են ազգաբնակչության պահանջները

· Բարեխառն եղանակը և բավականին խոնավ գարունը լավ նախադրյալներեն անասնաբուծության զարգացման համար:
· Համայնքիմ տարածքով հոսում է հանքաձոր գետը, որը հատկապես ամռանը տալիս է առանձնակի գրավչություն հովեկների  և այլ համայնքներից հյուրերի ժամանման ու հանգստանալուն: Կարելի է նախաձեռնել գյուղական տուրիզմի զարգացման միջոցառումներ:

ՀԱՄԱՅՆՔԻ ԹՈՒՅԼ ԿՈՂՄԵՐԸ

· Ներհամայնքային և միջհամայնքային  ճանապարհների,փողոցների անմխիթար վիճակը

· Զբաղվածության ցածր մակարդակը, աշխատատեղերի պակասը

· Բնակչության մոտ 40 տոկոսի սոցիալական անապահով վիճակիը
· Գյուղտեխնիկայի բացակայությունը, որը ազդում է գյուղատնտեսության զարգացման վրա
ՀԱՄԱՅՆՔԻ ՌԱԶՄԱՎԱՐՈՒԹՅՈՒՆԸ ԵՎ ՀԻՄՆԱԿԱՆ ՆՊԱՏԱԿՆԵՐԸ

·        Համայնքի ղեկավարը, ավագանին հաշվի առնելով բնակչության պահանջները, սահմանում են զարգացման հետևյալ ռազմավարությունը՝, Համայնքը դարձնել բարեկարգ, բարելավել ազգաբնակչության սոցյալ-տնտեսական  պայմանները, օժանդակել գյուղատնտեսական արտադրության ավելացմանը:
   Առաջիկա 4 տարիների ընթացքում կյանքի կոչել հետըյալ ծրագրերը.

ՆԵՐՀԱՄԱՅՆՔԱՅԻՆ  ՃԱՆԱՊԱՐՀՆԵՐԻ ԱՄԵՆԱՄՅԱ ՎԵՐԱՆՈՐԱԳՈՒՄ

Նկարագիրը – 

      Վանաձոր – Ալավերդի մայրուղուց Դսեղ տանող ճանապարհի 2-րդ   -ից համայնք թեքվող հենց սկզբնամասից համայնքային ամբողջ ճանապարհները անբարեկարգ են, լի խորդուբորդներով ու ջրափոսերով: Համայնքի բյուջեի ուղղության պատճառով հիմնական նորոգման աշխատանքներ չեն իրականացվում, այլ կատարվում են մասնակի փոսալցման և հարթեցման աշխատանքներ, որը սակայն տեղանքի թեքության պատճառով սելավների հետևանքով նորից քանդվում է:
Նպատակը –  կատարել համայնքի ներհամայնքային ճանապարհների փոսային նորոգումներ, խճապատում, հարթեցում, սելավատարների կառուցապատում:

   Խնդիր 1 – կատարել համայնքի փողոցների ամենամյա հարթեցման, փոսալցման և խճապատման աշխատանքներ:

    Խնդիր 2 – կատարել կենտրոնական ճանապարհից մինչև գյուղամեջ 1.5 կմ հատվածի ասֆալտապատում: Այս աշխատանքը հնարավոր չէ կատարել համայնքի բյուջեի միջոցներով: Դիմել ՀՀ կառավարությանը, կամ հիմնադրամներին ու միջազգային կազմակերպություններին՝ ֆինանսական աջակցություն ստանալու նպատակով:
     Արդյունքները – կբարեկարգվի համայնքի տարածքը, փողոցները, ճանապարհները, կվերանան փոշին ու փոսաջրերը: Տրանսպորտի և հետիոտնի երթևեկությունը կլինի հաճելի և կանոնավոր: Շահառուներն են համայնքի ողջ բնակչությունը:

ՓՈՂՈՑԱՅԻՆ ԼՈՒՍԱՎՈՐՈՒԹՅԱՆ ՑԱՆՑԻ ԸՆԴԼԱՅՆՈՒՄ

  Նկարագիրը – ներհամայնքային փողոցների բանուկ խաչմերուկ տարածքներում տեղադրված են մոտ 10 հատ փողոցային լուսավորության կետեր, որը սակայն բավարար չէ գիշերային լուսավորության ապահովման համար:Երեկոյան և գիշերային մթության մեջ ներհամայնքային ճանապարհներով անցուդարձը դարձել է անապահով և դժվարին:

   Նպատակը – ներհամայնքային ճանապարհների որոշակի հարվածներում ևս 20 փողոցային լուսավորության կետեր տեղադրելով կբարելավվի փողոցային լուսավորության վիճակը համայնքում:

  Խնդիր – ներհամայնքային փողոցների բանուկ մասերում տեղադրել փողոցային լուսավորության ևս 20 կետեր:

  Արդյունքը – կբարելավվի տրանսպերտի և հետիոտն  երթևեկության վիճակը համայնքում: Շահառուներն են համայնքի ողջ բնակչությունը:

ԽՄԵԼՈՒ ՋՐԻ ՋՐԱՏԱՐԻ ԵՎ ՆԵՐՀԱՄԱՅՆՔԱՅԻՆ ՑԱՆՑԻ ՎԵՐԱՆՈՐՈԳՈՒՄ

  Նկառագիրը – խմելու ջրի ջրատարը, որը կազմում է մոտ 25 կմ, կառուցվել է դեռևս նախորդ դարի 90-ական թվականներին, որից հետո հիմնանորոգման  ոչ մի աշխատանք չի կատարվել: Ջրագծից օգտվում են համայնքի 4 թաղամասերի բնակիչները և դպրոցն ու մանկապարտեզը : Թե ջրագծի անսարքության և թե ներհամայնքային ցանցի անբարեկարգ լինելու պատճառով, խմելու ջուրը համայնքին է հասնում ընդհատումներով և մինիմալ քանակությամբ:
  Նպատակը – հիմնովին նորոգել խմելու 25 կմ-անոց ջրագիծը և ներքին ցանցը, որպեսզի համայնքը բավարարված լինի խմելու ջրով:

     Խնդիր – դիմել միջազգային որևէ կազմակերպության կողմից ֆինանսական միջոցների տրամադրման և օժանդակության, և գյուղապետարանի ներդրմամբ կատարել ջրագծերի նորոգման աշխատանքներ:

    Արդյունքը – համայնքն ապահովված կլինի շուրջօրյա խմելու ջրով և կբավարարի նշված 4 թաղամասերի և դպրոցի ջրամատակարարման  պահանջները:

  Նկարագիրը – համայնքը չունի ոչ մի միավոր գյուղատնտեսական տեխնիկա և գյուղագործիքներ: Վառելանյութերի գները բարձր են և ազգաբնակչությունը ի վիճակի չէ հարևան այլ համայնքներից գյուղտեխնիկա բերել և կատարել վարուցանքի աշխատանքներ: Դրա հետևանքով վարելահողերը վեր են ածվել խոտհարքների: Այս պահին գյուղատնտեսությունը և անասնապահությունը համայնքում կարելի է համարել  քիչ եկամտաբեր:
    Նպատակը – ձեռք բերել մեկ միավոր գյուղտոխնիկա իր մեխանիզմներով ու գյուղգործիքներով / ի դեպ արդեն կան դրա նախադրյալները/ և գյուղացիներին տրամադրելով էժան ու երկարատև վարկեր, վարելահողերը ծառայեցնել իրենց նպատակին:

     Խնդիր – ծրագիրն իրականացնելու համար կպահանջվի մոտ 4 մլն դրամ, որի մի մասը՝ 2 մլն 3000 դրամ կառավարությունն արդեն հատկացրել է համայնքին: Կազմակերպվել է կոոպերատիվ տնտեսության, որը կզբաղվի գյուղ. աշխատանքներով:

    Արդյունքը – ծրագիրն իրականացնելուց հետո համայնքում կզարգանա գյուղատնտեսությունը, որը կնպաստի նաև աշխատատեղերի ստեղծմանը, կբարելավվի բնակիչների սոցիալ-տնտեսական վիճակին:    

ՀՆԱՐԱՎՈՐՈՒԹՅԱՆ ՍԱՀՄԱՆՆԵՐՈՒՄ ՍԵՅՍՄԻԿ ՌԻՍԿԻ ՆՎԱԶԵՑՄԱՆ ՄԻՋՈՑԱՌՈՒՄՆԵՐԻ ԾՐԱԳՐԵՐԻ ԻՐԱԿԱՆԱՑՈՒՄ, ՀԱՄԱՅՆՔԻ ՍԵՅՍՄԻԿ ՔԱՐՏԵԶԻ ՍՏԵՂԾՈՒՄ: 

    Ղեկավարվելով  ՀՀ կառավարության 2012թ. հոկտեմբերի 25-ի թիվ 1351-Ն որոշման 1-ին և 2-րդ կետերի պահանջներով համայնքի քառամյա ծրագրում ներառել համայնքի սեյսմիկ ռիսկի նվազեցման միջոցառումների  իրականացման աշխատանքներ և ստեղծել համայնքի սեյսմիկ քարտեզ:

ԳՅՈՒՂԱՊԵՏԱՐԱՆԻ ՎԱՐՉԱԿԱՆ ՇԵՆՔԻ ՏԱՆԻՔԻ ՀԻՄՆԱՆՈՐՈԳՈՒՄ ԵՎ ԱՇԽԱՏԱԿԱԶՄԻ ԱՇԽԱՏԱՍԵՆՅԱԿՆԵՐԻ ՎԵՐԱՆՈՐՈԳՈՒՄ

    Նկարագիրը - Գյուղապետարանի վարչական շենքի արևելյան հատվածում վերակառուցվել է մշակույթի կենտրոնի դահլիճը, ՀԱԽ-ի սենյակը և երիտասարդական կենտրոնի սենյակը, դրանք ապահովվել են համակարգչային տեխնիկայով ու կահույքով: Իսկ առաջին հարկի արևելյան հատվածում վերակառուցվել է հանդիսությունների սրահը: Կատարվել են մեծածավալ աշխատանքներ, սակայն վտանգ կա, որ անձրևաջրերը կարող են տանիքից ներծծվել և փչացնել կատարված աշխատանքներն ու ստացված տեխնիկան, քան որ վարչական շենքի կառուցումից հետո /1973թ./ տանիքի վերանորոգման աշխատանքներ չեն իրագործվել: Անմխիթար վիճակում են գտնվում նա և աշխատակազմի աշխատասենյակները: 
     Նպատակը - Ձեռք բերել պահանջվող չափի փայտանյութ և ազբոշիֆեր տանիքի վերանորոգման համար: Ինչպես նաև անհրաժեշտ շինանյութ աշխատասենյակների նորոգման համար:
      Խնդիրը - <<Քաունթերփարթ ինթերնեշնլ>>- ի հայաստանյան գրասենյակի ֆինանսավորմամբ և գյուղապետարանի 40 տոկոս ներդրմամբ ձեռք բերել անհրաժեշտ շինանյութեր /փայտանյութ, ազբոշիֆեր և այլն/ վարչական շենքի տանիքի վերանորոգման և աշխատասենյակների նորոգման համար:
      Արդյունքները - Տանիքի վերանորոգումից և աշխատասենյակների նորոգումից հետո շենքի նորոգված և կահավորված տարածքները կլինեն ապահով վիճակում: Շահառուներ են հանդիսանում համայնքի ողջ բնակչությունը և աշխատակազմը:

ՀԱՆՔԱՁՈՐ ԳԵՏԻ ԱՓԵՐՈՎ ՀԱԿԱՀԵՂԵՂԱՅԻՆ ՑԱՆՑԱՊԱՏՆԵՇՆԵՐԻ ԿԱՌՈՒՑՈՒՄ

Նկարագիրը - Դեբետ համայնքի հյուսիս - արևելյան կողմից համայնքի միջով հոսում է Հանքաձոր լեռնային գետը,որը գարնան վարարումների ժամանակ հաճախ դուրս է գալիս ափերից և ողողում ափամերձ տարածքների տնամերձ հողամասերը: Նախկինում, մոտ 30-35 տարի առաջ Գուգարքի ջրային տնտեսության կողմից կառուցվել էին ցանցապատնեշներ /գաբյոններ/, որը սակայն վերացել է և ներկայումս ոչ մի հատ չկա:
    Նպատակը - Ցանցապատնեշներով ամրեցնել գետի երկկողմյան ափերը 2 կմ երկարությամբ, որպեսզի վարարումների ժամանակ չհեղեղվեն ափամերձ տնամերձ հողամասերը և կառույցները:

      Խնդիրը - Դիմել ՀՀ կառավարությունը, կամ հիմնադրամներին ու միջազգային կազմակերպություններին` ֆինանսական օգնություն ստանալու հարցով:
     Արդյունքները - Գետի ափերը ցանցապատնեշներով ամրացնելուց հետո գետափնյա տնամերձ հողամասերը և կառույցները պաշտպանված կլինեն հեղեղումներից: Շահառուներն են 15 տնտեսություններ և համայնքի ազգաբնակչությունը:

ՀԱՄԱՅՆՔԻ ՄԱՆԿԱՊԱՐՏԵԶԻ ՇԵՆՔԻ ԿԱՌՈՒՑՈՒՄ
Նկարագիրը – Համայնքի <<Արևիկ>> մանկապարտեզ ՀՈԱԿ-ը գործում է միջնակարգ դպրոցին պատկանող 
